
দশমী তিথি।


অকালে গ্রাসিলে রাহু পূর্ণ শশধরে

কাঁদে যথা চকোরীর প্রাণ,

যামিনী বিগতা গণি’ মনে;—

তেমতি না জানি কেন ভকতের প্রাণ,

কাঁদিল দশমী-তিথি-দিনে;—

কি যেন হেরিয়া বিভীষিকা—তমোময়ী!

দুর্ব্বল-চেতনা, ভয়ে গেল পলাইয়া।

এইরূপে যায় ক্ষণকাল,

পরে যেন আতঙ্কে কাঁপিয়া

ভক্তগণ ক’ন এ বারতা;—
“কেন মা আনন্দময়ি! নিরানন্দমুখী

নিরখি তোমারে আজ?

প্রফুল্ল নলিনী-সম তিনটী নয়ন,

কেন মা ভাসিছে তব অশ্রু-সরোবরে?

কেন মা! বিষাদ-মেঘে ঢাকা

মনোরম ও বদনশশী—মহামায়া!

পেয়েছ কি ক্লেশ কিছু

আসিয়া সংসারে—শঙ্করি?

অসম্ভব নহে কিছু তাহা।

